Mədəniyyət və Turizm Nazirliyi tərəfindən qeyri-hökumət təşkilatlarının mədəniyyət sahəsində keçirilməsi nəzərdə tutulan tədbirlərinin dövlət maliyyələşdirilməsi ilə bağlı 2018-ci il may ayının 1-dək elan olunmuş müsabiqəyə dair 
digər şərtlər
Hansı təbdirlər maliyyələşdirilməyəcəkdir:
Kommersiya xarakterli tədbirlərə maliyyə vəsaiti ayrılmayacaqdır. 
Daha çox üstünlük veriləcək tədbirlər: 

Mədəniyyət sahəsində ədəbiyyat, incəsənət, dizayn, arxitektura, musiqi, xoreoqrafiya, teatr və sirk, kino, muzey və kitabxana, rəssamlıq və heykəltəraşlıq, xalq yaradıcılığı, folklor istiqamətlərinin inkişafında və mədəniyyət sahəsində təhsil və elmi araşdırmalar üzrə tədbirlərin həyata keçirilməsində dövlət maliyyələşdirilməsinə üstünlük veriləcəkdir.

Qiymətləndirmə aparılarkən QHT-lərin bu sahədə təcrübəsi, təqdim edilən tədbirin ictimai əhəmiyyəti, təkrarolunmazlığı, müvafiq mədəniyyət sahəsinin inkişafının təmin edilməsi, cəmiyyətin həssas üzvlərinin (qaçqınlar və məcburi köçkünlər, valideyn himayəsindən məhrum olan uşaqlar, əlillər və sağlamlıq imkanları məhdud uşaqlar, tənha ahıl vətəndaşlar və s.) həmin tədbirdə iştirakı meyarları əsas götürülür, habelə onun maliyyə tutumu nəzərə alınır.
Tədbirlərin bir neçə donor təşkilat tərəfindən maliyyələşdirilməsi nəzərdə tutulubsa, həmin tədbirə daha çox üstünlük veriləcəkdir. Donorların tədbirdə iştirakını təsdiqləyən müvafiq məktub sənədlərə əlavə olunmalıdır. Məktubda donorun istiqamətlər üzrə ayıracağı maliyyə və texniki vəsait dəqiq göstərilməlidir. Eyni zamanda, tədbirlər konkret rayonu və dəqiq “hədəf qrupunu” əhatə etməlidir. Tədbirdə göstərilən problemlər kifayət qədər elmi cəhətdən əsaslandırılmalı və bütün məlumatlar dəqiq göstərilməlidir. Tədbir bir və ya bir neçə təşkilat tərəfindən təqdim edilə bilər. 
Tədbir (layihə) 6-8 səhifədən çox olmamalıdır. Buraya tədbirə (layihəyə) əlavə edilən sənədlər aid edilmir. Tədbir (layihə) Azərbaycan dilində, çap və elektron variantda (Arial şrift) təqdim edilməlidir. 

Kimlər müsabiqədə iştirak edə bilməzlər: 

Dövlət qeydiyyatına alınmayan qeyri-hökumət təşkilatları, siyasi partiyalar və bir ildən az müddətdə fəaliyyət göstərən qeyri-hökumət  təşkilatları Mədəniyyət və Turizm Nazirliyindən tədbirin həyata keçirilməsi üçün maliyyə vəsaiti ala bilməzlər. Dövlət qeydiyyatına alınmayan qeyri-hökumət təşkilatlarının tədbirlərinə (layihələrinə) müvafiq qaydada baxıldıqdan sonra, onun digər donor təşkilatlar tərəfindən maliyyələşdirilməsi üçün yazılı formada rəy verilə bilər.
Tədbirlər (layihələr) müşayiət məktubu ilə birgə Mədəniyyət və Turizm Nazirliyinə həftənin istirahət günləri istisna olmaqla saat 09.00-dan 18.00-dək  təqdim edilə bilər.
Ərizələrin qəbulunun  son tarixi: 01 may 2018-ci il, saat 17:00 

Ünvan: 
AZ 1000, Bakı şəhəri, Hökumət Evi, Ü.Hacıbəyov küçəsi 40. 

5-ci giriş, 3-cü mərtəbə, 324-cü otaq
Mədəniyyət və Turizm Nazirliyi
İnformasiya və ictimaiyyətlə əlaqələr şöbəsi
Qeyri-hökumət təşkilatları ilə iş sektoru

QEYD: Müsabiqənin sənədlərini elektron formada Mədəniyyət və Turizm Nazirliyinin www.mct.gov.az internet saytından əldə etmək olar.

Müsabiqə ilə bağlı əlavə məlumat almaq üçün Qeyri-hökumət təşkilatları ilə iş sektorunun aparıcı məsləhətçisi Rəvanə Abdullayevaya (qht.medeniyyet@gmail.com) müraciət etmək olar.
